
On Franzizko Lopez Alen zana-ri. 

¡O! zer uztasun aundiya duben 
Euskal-erriyak sentitzen. 
¡Ill zera! eta denok negarrez 
emenchen gera gelditzen; 
ama bat ill, ta seme alabak 
diran bezela penatzen, 
ain bakartasun guztiz aundiyan 
biyotza baita arkitzen. 

— 

Leyala izan ziñan Franzizko 
leyala eta umilla, 
euskerarentzat lan asko dezu 
egin; eta esker milla; 
munduba utzita zerura zera 
zu juan leku obe billa 
zure lan danen sari ederra 
antsen arkitu dedilla. 

ROSARIO ARTOLA 

On Franzizko Lopez Alen. 

I GARO dan Garagarrillaren ogeitazazpiyan ill da, izkribu buru onen 
izenarekin ezagutu izan degun EUSKAL-ERRIA izentzat daramakiyen 
Albistariya-ren zuzendariya. 

¡A Pachi gizagajua!..... ¡Zenbat, eta zenbat bider luma artu ote du 
Ama Euskeraren aberastasun aundi, lenguen berri euskaldun jatorrai 
emateko! 

¡Ai, albanezake guztiya esan; bañan, nere kayolako choriyak isillik 
egon nai dute, nork bazkatua galdu dutelako; da esatia; kantatu bea- 
rrian negarrez! 

¿Nola ez dute bada negar egingo baldiñ irichi bazaizkate negarkai 
aundiyak, Pello Mari lotozkari aundi, eta Lopez Alen ill badira? 

¡Zer mingarriya izan dan neretzat, illabeteren barrunbian bi eus- 
kal maisu galtzearekin gure artetik! 

Gazterik chit, bizitzaren erdiya edozeiñi saltzeko sasoyan (esan nai 
nuben alegiya) nork nairi ezkeintzeko garayan, geiena maitatzen dan 
gauzak ukatu diyo betirako. 

¡Zer egingo da! Chanda..... chanda Pachiku. ¿Neria noiz izango ote 
da? Utzi, utzi gauz orri; oraindik gure Ama Euskarak indarra bear du, 
eta guztiya igesten bagera, gure Ama laguntza aundi bearreko ori illko 
da; eta bizi dediyen beti, gure ondorenguak Amari maitasuna izatera 
irichi bitartian, ordañak betetzeko indarra bear degu izan; eta aldegun 
geyenak, eutzi deyogun berari gure aurrekuen antzera. 

¿Nork esan bear ziran neri; orrenbeste negar eragiñ arazi bear zi- 
rala biyotzak, ta beti begiak iduki bear nitubela, malko koipatsu diru- 
ditenez buztirik, landarearen oztua eguzkiyak ikutu bañan len bezela? 

Landarea guztiz gozoki egoten da intza tanto edo malkua ozto 
muturrian dubela, eguzki gozagarriyaren zai, bañan oni etzayo malko 
ori biyotzetik neri bezela begiratzen negar egiteko, baizik, arratsak 
gozagaraitzat izan dezan, isurtzen diyo goitontzi ederretik. 

¡Zer banaita aundiya landaretik nigana daguen! 
¡Ill da!..... ¡ill da diyo, Kayetano S. Irure-k, Lopez Alen! 
¡Bai ill da; bañan beraren izena beti izango da gogoangarriya, eta 

onez aurrera Jaungoikuak bere kolkoko epelian dezala, Pachiku Lopez 
Alen, gure adiskide eta bizi lagun!..... ¡Gizagajua! 

JUAN IGNACIO URANGA. 

¡O! ¡ill da Lopez Alen! 

Egun batzuek igaro dira 
¡Otaño ere iltzala! 
Eta ondoren ¡Alen maitia! 
Emen gertatuda ala; 
Lagun atsegin bikaiñ bikaña 
Biyotz bigun ta leyala, 
¡O! Jaun aundiyak bere onduban 
Biyak iruki ditzala. 


